
Annotasiya. “Molla Nәsrәddin” jurnalı fәrqli aspektlәrdәn araşdırılmasına baxmayaraq, әdәbiyyatı-
mızda yaratdığı janr zәnginliyi, elәcә dә hekayә janrının tipologiyası istiqamәtindә araşdırılmayıb. 
Jurnalda iştirak edәn müәlliflәrin әn çox müraciәt etdiyi janr formalarından biri kiçik hekayәlәrdir. 
Hekayә janrından tәlәb olunan aydın süjet xәtti vә kiçik hәcmdә, bir qәhrәman vә ya hadisә әtrafın-
da ideyanın cәmlәşib tәqdim olunması prinsipi kiçikhәcmli hekayәlәr üçün daha ciddi xarakter daşı-
yır. “Molla Nәsrәddin” jurnalında mәtbuatın da tәlәblәri nәzәrә alınaraq, kiçikhәcmli hekayәlәrә üs-
tünlük verilmişdir. Hәmin hekayәlәrdә bir çox hallarda hadisәlәrin cәrәyan etdiyi mәkanlar bilinәn 
coğrafi toponimlәrlә göstәrildiyindәn, tәdqiqatçıları onları hekayә kimi qәbul etmәmişlәr. Lakin hә-
min mәtnlәrin bәdiilik vә tipiklәşdirmә dәrәcәsi müәlliflәrin coğrafi mәkana da bәdii-estetik funksi-
yanın icrası üçün müraciәt etdiklәri qәnaәtini irәli sürmәyә әsas verir. Mәqalәdә jurnaldakı ki-
çikhәcmli, bir sәhifәdәn az olan hekayәlәrin forma-mәzmun xüsusiyyәtlәri vә müәlliflәrinin kimliyi 
problemlәri araşdırılmışdır. 

Abstract. Although “Molla Nasreddin” magazine has been studied from different angles, it has not 
been researched in terms of the richness of the genre it created in our literature, as well as the 
typology of the story. One of the most frequently utilized genre forms by the authors participating 
in the magazine is short stories. The clear plotline required of the story classification and the 
principle of concentrating the idea around a hero or event in a small volume are more serious for 
small stories. In the “Molla Nasreddin” magazine preference is given to short stories that meet the 
requirements of the press. Researchers did not acknowledge these accounts as stories, as in many 
cases the places where the events took place were indicated by known geographical toponyms. 
However, the level of imagination and typification of these texts gives grounds to propose that the 
authors additionally applied to the geographical space to perform the artistic and aesthetic function. 
The article inspects the form-content features of the short stories of less than a page in the magazine 
and the issues of the identity of the authors.  

Giriş / Introduction 
 
XX әsrin әvvәllәri әdәbiyyat tariximizin janr 

baxımından әn zәngin dövrüdür. Hәmin janrlar 
içәrisindә hekayәnin özünәmәxsus yeri var. He-
kayәnin janr kimi ilk nümunәlәri Azәrbaycan 
әdәbiyyatında XIX әsrin ilk onilliklәrindә ya-
ransa da, әdәbi mühitdә onun aktivlәşmәsi, for-
ma vә mәzmun rәngarәngliyi qazandığı mәrhә-
lә mәhz XX әsrin әvvәllәrinә tәsadüf edir. Әdә-
biyyatımızda bir çox janr vә poetik formanın 
yaranıb inkişaf etmәsindә әvәzsiz rolu olan 

“Molla Nәsrәddin” jurnalı hekayәnin bir әdәbi 
janr kimi tәkmillәşib vәtәndaşlıq qazanmasına 
da öz töhfәlәrini vermişdir. Jurnalda çap olunan 
hekayәlәrin forma vә mәzmun tәsnifatını apa-
rarkәn mollanәsrәddinçilәrin kiçik hekayә jan-
rının mükәmmәl örnәklәrini yaratdıqlarının şa-
hidi oluruq. Hekayә, özlüyündә, onsuz da, kiçik 
janrdır. Lakin biz burada bir sәhifәdәn artıq ol-
mayan, çox zaman da yarım sәhifәni, bir neçә 
cümlәni әhatә edәn hekayәlәrdәn bәhs edirik. 
 

Әsas hissә / Main Part 
 

Tәnqidi realist nәsrdә gerçәk vә bәdii müstә-
vidә zaman- mәkan, obraz- prototip, tipiklәşdir-
mә-real hәyat münasibәtlәri o qәdәr yaxındır ki, 
tәhlil zamanı tanış elementlәrlә rastlaşan oxucu 
bәzәn gerçәklik vә bәdiilik arasında çaşıb qalır. 
Belә seçim qarşısında doğru qәrar vermәk üçün 
әn yaxşı çıxış yolu әsәrdә bәdii ümumilәşdirmә 
vә tipiklәşdirmә sәviyyәsini araşdırıb müәyyәn-
lәşdirmәkdir. Mollanәsrәddinçilәrin kiçik heka-
yәlәrini xәbәr vә felyetondan fәrqlәndirmәk 
üçün dә belә bir yanaşmaya ehtiyac var. 

Mollanәsrәddinçilәrin hekayәlәrindә mәkan 
adәtәn iki cür verilir: konkret vә bәdii mәkan-
lar. Müәllif әgәr konkret mәkanda yaşanan ha-
disәnin özünü qabardıb tәqdim edirsә, bu, xә-
bәrdir; gerçәklik dәrәcәsini daha çox qoruyub 
saxlayır vә ona ironik münasibәt yönәltmәk 
mәqsәdilә bәdii üsullardan da istifadә edirsә, o 
zaman felyeton janrının identifikliyi tәmin olu-
nur. Әksinә, bәdii yozum, interpretasiya, tipik-
lәşdirmә üstünlük tәşkil edir, gerçәklik faktına 
bәdii ümumilәşdirmә vә estetik tәsiri qüvvәt-
lәndirmәk üçün müraciәt olunursa, o zaman he-
kayә janrından bәhs etmәyә әsas verilir.  

Cәlil Mәmmәdquluzadәnin, elәcә dә molla-
nәsrәddinçilәrin yaradıcılığı üçün xarakterik 
olan mәkan seçimi üsulu onun hekayәlәrindә 
baş verәn hadisәnin, bir çox hallarda, gerçәk-
dәn baş verib-vermәdiyinә şübhә oyadır. Hadi-
sәnin konkretliyinin, yoxsa bәdiiliyinin üstün-
lük qazanmasını tәyin etmәkdә bәzәn çәtinlik 
yaşanır. Çünki müәlliflәr hadisәlәrin cәrәyan 
etdiyi mәkanı göstәrәrkәn, bәdii tәxәyyül mәh-
sulu olan mәkan adları ilә bәrabәr, gerçәk mә-

kanlardan da istifadә edirlәr. Bu, tәkcә hekayә-
lәrdә deyil, eyni zamanda, dramaturgiyada da 
rastlaşdığımız haldır. Mәsәlәn, Cәlil Mәmmәd-
quluzadәnin “Çay dәsgahında “Әhvalat vaqe 
olur Zәngәzur mahalında bәrgüşadlı Hacı Rә-
himbәyin evindә” [2, s.357], “Kişmiş oyu-
nu”nda “Әhvalat vaqe olur Gәncә quberniya-
sında, Bәrgüşad kәndindә” [2, s.371], “Ölü-
lәr”dә “Әhvalat vaqe olur İrәvan şәhәrlәrindәn 
birindә, iyirmi il bundan irәli” [2, s.382]. Әb-
dürrәhim bәy Haqverdiyevin әsәrlәrindә dә Qa-
rabağın kәndlәri, Şuşa şәhәri, mәhәllәlәr bәdii 
mәtndә özünәmәxsus yer tutur. Bütün bunlar 
mәtnin bәdiiliyinә vә ya onun janrına xәlәl gә-
tirmir. Belә hallara yalnız tәnqidi realizmdә 
yox, istәnilәn әdәbi cәrәyanda rast gәlә bilәrik. 
Lakin tәnqidi realizmdә daha tez-tez tәsadüf 
edirik. Bu kontekstdәn yanaşdıqda hadisәlәrin 
cәrәyan etdiyi yer kimi gerçәk mәkan adların-
dan istifadә mәtni bәdiilikdәn uzaqlaşdıran fak-
tor kimi dәyәrlәndirilә bilmәz.  

 “Molla Nәsrәddin” jurnalında gerçәk mә-
kanda yaşanan hәr hansı hadisәnin, inancın, 
adәt-әnәnәnin bәdii interpretasiyada tәqdiminә 
vә ya müәllifin bәdii tәxәyyülünün mәhsulu 
olan hadisәnin gerçәk mәkanda yaşanmış kimi 
verilmәsinә aid çoxsaylı hekayәlәr var.  

 İrәli sürülәn tezis “Molla Nәsrәddin” jurnalın-
dan seçilmiş kiçik hekayәlәrlә әsaslandırıla bilәr.  

1911-ci ildә jurnalın 20-ci sayında Mızmızı 
imzası ilә verilәn, “Әntiqә möcüzә” adlı kiçik 
hekayәdә hadisәnin Şәrurda, Aralıq kәndindә 
yaşandığı qeyd olunur. Mәkan konkret bir әra-
zini bildirir vә tәhkiyәnin başlanğıcında reallıq 

üstünlük qazansa da, davamında bәdii-ironik 
interpretasiya önә keçir vә bәnzәr hadisәlәri ti-
piklәşdirir. Belәliklә dә, bәdii ironiya vә tipik-
lik mәtni xәbәrdәn, felyetondan daha artıq he-
kayә kimi sәciyyәlәndirmәyә әsas verir. Heka-
yә müәllif nitqilә tәqdim olunur vә janrın ya-
ranmasında әfsanәdәn invariant kimi istifadә 
edilir. Әfsanәyә uyğun olaraq kiçik hәcmli mәtn-
dә real görünәnin arxasındakı sirr tәqdim olunur, 
möcüzә real bir әşyaya mistik güc verir. Lakin 
müәllif mövqeyi, daha doğrusu, “Molla Nәsrәd-
din” konteksti inam yox, ironiya vә ifşa yaradır.  

Hekayә belә başlayır: “Dünәn ki, cümә ax-
şamı idi, Şәrurda Aralıq kәndinin mәscidinin 
yanından keçirdim, onda gördüm, yüzdәn yuxa-
rı arvad, kişi mәscidin küncündә yığışıblar. So-
ruşdum ki, burda nә var?” [5, s.160] Hadisәlә-
rin mәzmunundakı hәyati reallıq burada ta-
mamlanır. Daha sonra әfsanәvi hadisәnin nәqli 
ilә hekayә davam etdirilir. Camaatın bir yerә 
toplaşmasını görәn tәhkiyәçi bu yığıncağın sә-
bәbini soruşarkәn belә cavab alır: “... bir ay әv-
vәl birisi Arpa çayında bir böyük balıq görür: 
әlindә tüfәng olduğundan balığı nişanәyә götü-
rüb vurur vә tәlәsik özünü suya salır ki, balığı 
götürsün, görür ki, balıq dönüb uzun bir qara 
daş oldu. Daşı götürüb gәlir kәndә, әhvalatı na-
ğıl elәyir. İndi hәmin daşı ziyarәt elәyirlәr. Mә-
nim dilim dinc durmadı, genә soruşdum: o daş-
dan möcüzә dә görüblәrmi? Cavabında eşitdim 
ki, әl vuranda cәnab daş sız-sız sızıldayır, güllә 
dәyәn yer bәllidir, güllә dәyәn yer bәllidir. Hәr 
kәs ki, bir az onun yarasına yağ sürtür, o saat 
niyyәti hasil olur” [5, s.160]. 

Әfsanәvi söylәntinin müәllif interpretasiyası 
yüksәk bәdii tipiklәşdirmә yaradır. Detalın 
“mistiklәşdirilmәsi”nә avam kütlә vә müәllif 
baxışının kәsişmә mәqamlarında aydınlıq gәti-
rilir. Yüksәk ustalıqla kiçik hәcmdә böyük cә-
miyyәt vә onun problemlәri bir araya gәtirilir: 
Müәllif (nәqledәn), kütlә, müәllifә mәlumat ve-
rәn, detal-obraz kimi qara daş, mәkan obraz 
olaraq mәscid. Kütlә obrazını “yüzdәn yuxarı 
arvad” tәmsil edir. Real mәkanın bәdii mәkana 
çevrilmәsi kimi, ideyanın çatdırılmasında detal 
vә kütlәvi obrazlardan istifadә dә tәnqidi realist 
Azәrbaycan nәsrinin әsas poetik keyfiyyәtlәri 
sırasına daxildir.  

Tәhkiyәnin birinci şәxsin dili ilә tәqdimi, 
hadisә mәkanı kimi coğrafi toponimdәn istifa-
dә, iştirakedәnlәrin tipikliyi vә geniş bir tәbәqә-
ni әhatә etmәsi, ideyanın müәllif-oxucu müna-
sibәtlәrindә çözülmәsi, tәnqidi realizmin poeti-
kasında çox tez-tez rast gәldiyimiz xüsusiyyәt-
lәrdәndir. Bu, “Mәzhәb” hekayәsi üçün dә xa-
rakterikdir. Hadisәlәr Çarhan kәndindә (Şama-
xının Çarxan kәndi) cәrәyan edir. “Әntiqә mö-
cüzә”dә qara daş detal kmi verilmişdisә, “Mәz-
hәb”dә Çarhan özü bәdii detala çevrilir, adın 
mәzmununda olan parçalanma – çar (çahar-
dörd) xan, dörd fәrqli, bir-biri ilә uzlaşa bilmә-
yәn görüş sahiblәri arasındakı bölünmәni göstә-
rir; Hәtta, poetizmi bir qәdәr dә artırıb çarhan 
sözünün bәdii semantikasına çarın xanlığının 
nәticәsindә yaranan bölünmәlәrin nәzәrdә tu-
tulması fәrziyyәsini dә әlavә etmәk olar. İkinci 
yozumu müәllif bәlkә dә fikirlәşmәyib, ancaq 
bәdii yozumda oxucu hәmin çaları da görә bi-
lәr. Ancaq Çarhan kәndindә 3 qurup vә tәhki-
yәçi münasibәtinin fәrqindә ortaya çıxan dörd-
lük müәllifin mәntiqi poetik fiqur qurması vә 
kәndin adından detal kimi istifadә etmәsi qә-
naәtini irәli sürmәyә әsas verir. Çarhan detalı 
öz bәdiilik mәzmununun genişliyinә görә bütün 
cәmiyyәti vә müsәlman dünyasını әhatә edir, ti-
piklәşdirmә gücü ilә bir kәnddәn kәnara çıxır. 
Hekayәnin mәzmunu belәdir ki, Çarhan kәn-
dinә gәlib çatan tәhkiyәçi özü ilә gәtirdiyi qo-
yunu kәsib satmaq istәyir, lakin problemlә rast-
laşır: qoyununu kәsdirmәk mәqsәdilә yaxınlaş-
dığı iki şәxsin ayrı-ayrı firqәlәrdәn olduğu vә 
birinin kәsdiyini o biri firqәdәn olan adamların 
almayacağı mәlum olur. Әlacsız qalıb kәsim 
üçün mollaya müraciәt edir. “Bu halda camaat 
hamısı sәs-sәsә verib dedilәr ki: “O kәsәni heç 
kәs yemәz”. O vaxt aciz qalıb dedim ki: “Pәr-
vәrdigara! Bunlar necә millәtdirlәr ki, öz molla-
ları kәsәni dә yemirlәr?” Nә qәdәr sәy elәdim 
ki, bunların nә millәt olduğunu bilim, bilә bil-
mәdim. Ona görә tәveqqә edirәm ki, bu mәzhә-
bin adını hәr kәs bilsә, yazıb xәbәr versin” [5, 
s.128]. Falçı imzası ilә yazılan bu hekayәdә, 
göründüyü kimi, Çarhan yer adı olmaqla bәra-
bәr, cәmiyyәtdәki parçalanmaları tipiklәşdiril-
miş halda göstәrmәk baxımından uğurlu bәdii 
tapıntıdır.  

 “Böyük bir bәdbәxtlik” (21 iyun, 1911, 
№23, sәh. 6. Müәllif: Bızbıza) [5, s.184] heka-
yәsindә hadisәlәr “Әshabül-kәhf”dә, onun ya-
xınlığındakı kәnddә vә Naxçıvan şәhәrindә, 
“Xәbәrdarlıq”da (3 iyul, 1911, №24, s.6. Müәl-
lif: Gәzәn) [5, s.192] Şuşada, “Nuxuda möcü-
zә”dә (25 dekabr, 1911, №46, s.7. Müәllif: 
Küflә Qurdu) [5, s.369] Şәkidә, “Xaçın kәra-
mәti”ndә (27 yanvar, 1912, №4, s.7, Müәllif: 
Sәfeh Şamaxılı) [5, s.409] Şamaxıda, “Rәva-
yәt”dә (12 fevral 1912 № 6, s.3 Müәllif: Mәşә-
di Şeyx İbrahim Axund) [5, s.421] Nәcәfdә, 
“Oğurluq”da (12 fevral 1912 № 6, s.3 Müәllif: 
Yetim Cücә) [5, s.421] İrәvanda baş verir.  

Lakonik mәzmunu ilә seçilәn hekayәdә mü-
әllif çox vaxt mәkanın adını çәkir vә daha çox 
hәmin mәkanda yaşanan hadisә vә ya gerçәklә-
şәn vәziyyәt üzәrindә dayanır. Coğrafi mәkanın 
adı hekayәdә bәdii mәkana çevrilәndә müәllif 
mәkanın detallı tәsviri üzәrindә çox da dayan-
mır. Buna heç janrın tәlәblәri dә cavab vermir. 
Müәllif detallara varsa, tәsvirdәn bәdii detal ki-
mi istifadә etmәk istәsә, o zaman mәkanı can-
landırmağa çalışar vә ya әksinә, mәqsәdi heka-
yә yazmaq olmasa, o zaman xәbәrә uyğun mә-
kan haqda gerçәk mәlumatı artırar. Bütün bun-
ların janrla sıx әlaqәsi olduğundan, müәllif coğ-
rafi mәkanın tәsvirinә kiçik hekayәlәrdә elә dә 
yer ayırmır. Evgeniya Qurulevanın Lotmana is-
tinadәn söylәdiyi bu fikir çox doğrudur ki, mә-
kan vә janr arasında ciddi әlaqә var: “Lotman 
mәkan vә janr arasında aydın әlaqә görür: “baş-
qa janra keçid bәdii mәkanın “platformasını” 
dәyişir” [1]. 

Hәr hansı bir yazıçının yaradıcılığında işlә-
nәn coğrafi mәkan adlarının әhatә dairәsi vә ya 
hansısa bir toponimin işlәnmә tezliyinin üstün-
lüyü müәllif mövqeyi ilә sıx bağlıdır. “Әgәr 
әsәrin mövzusu hәyatdan götürülmüşsә, o za-
man coğrafi adlar konkret mәzmuna malik olub 
üslubi çalar daşıyır. Bu zaman hәr hansı ono-
mastik vahid artıq öz funksiyasını müәyyәn dә-
rәcәdә dәyişir, daha çox bәdii dilә xidmәt edir. 
Poetik toponimika, poetik hidronimika, poеtik 
oronimika artıq bәdii üslubda әsәrin süjetinә, 
kompozisiyasına, quruluşuna, ideyasına vә s. 
xidmәt edir” [4, s.197]. Bu mәnada, mollanәs-
rәddinçilәr üzәrindә durduğumuz hekayәlәrdә 
toponimlәrdәn istifadә edәrkәn hadisәlәrin real-

lığına inamı artırmaq istәyir, burada toponim 
aid olduğu coğrafi regionu daha geniş aspektdә 
әks etdirir. Belәliklә dә, bәdii mәzmun coğrafi 
konkretliyi üstәlәyir. 

“Molla Nәsrәddin”in kiçik hekayәlәrinin ha-
mısının mәtnindә heç dә konkret coğrafi mәkan 
adı çәkilmir. Sosial mühitdә insanların toplanıb 
bir araya gәldiyi başqa mәkanlar da tipiklәşdir-
mә üçün әlverişli olduğundan onlardan da isti-
fadә olunur; “Qurt vә ilan söhbәti” hekayәsindә 
olduğu kimi. İmza yerindә “Sabunçu kәndin-
dәn” yazılsa da, mәtndә coğrafi mәkan yoxdur. 
Hadisәlәr Mәşәdi Sәlmanın dükanında cәrәyan 
edir. Mәşәdi Sәlmanın gerçәk bir şәxs olub-ol-
maması haqda bir mәlumatımız yoxdur. Heka-
yәnin ideyası kobud, bir-birinә hörmәt göstәr-
mәyәn insanların öz qәbahәtlәrini yanlış inanc-
lara yüklәmәsinә, müsәlmanlar arasında çox 
ciddi problem kimi qiymәtlәndirilәn sünni-şiә 
ayrı-seçkililiyinә qarşı müәllif münasibәtindә 
ifadә olunur. Mәzmundan aydın olur ki, bağdan 
gәlәn iki nәfәr yolda iki ilanla qarşılaşır, onlar 
güllә atıb ilanları öldürmәk istәyirlәr. İlanın biri 
öldürülsә dә, o biri qaçıb qurtarır. Dükanda belә 
fikir yaranır ki, yәqin ölәn ilan sünni, qaçıb 
qurtaran isә şiә imiş. Bu mülahizә dükandakılar 
arasında mübahisә yaradır vә Mәşәdi Sәmәdlә 
Mәşәdi Mehdiqulunun bir-birinә, dükandakı әş-
yalara ciddi xәtәr yetirmәlәri ilә sona çatır. 
Tәhkiyәçi cahil davranışı ironik müstәviyә gә-
tirmәk üçün hekayәni belә yekunlaşdırır: “Mәn 
bu әhvalatı eşidәndәn sora inandım ki, qurt vә 
ilan söhbәti olan yerdә nәinki ziyan, bәlkә fitnә 
vә fәsad çıxar. Allah şәkk gәtirәnә lәnәt elәsin” 
(14 iyun 1911-ci il, № 22 sәh.6.) [5, s.177]. 

Müәllifsiz verilәn “Pristav vә oğru” hekayә-
si dialoq üzәrindә qurulub. Mәkanın adı çәkil-
mәsә dә, hadisәlәrin dövlәt idarәsindә baş ver-
diyi aydın olur. İlk baxışda günahkar oğrudur; 
yalan danışır, yalandan imamzadәyә, Allaha, 
Qurana, Kәrbәlaya and içir ki, oğurluq elәmә-
yib. Lakin pristavın onu qaradovoylara döydür-
mәsi, söyüb tәhqir etmәsi idarәçiliyin hansı vә-
ziyyәtdә olmasını göstәrir. Hekayәnin sonunda 
Pristav döyülmәyin xeyrinin olmadığını görüb, 
qaradovoyları otaqdan çıxarır vә oğru ilә arala-
rındakı dialoq belә yekunlaşır:  

“Pristav: - ... Lotu, mәn ölüm de görüm, 
öküzü sәnmi aparıbsan? 

 157www.phil-art.journal.az



Azәrbaycan Milli Elmlәr Akademiyası 

Filologiya vә Sәnәtşünaslıq, 2021, № 2 158 

Oğru: - Ağa, qurbanın olum, mәn ölüm niyә 
deyirsәn? Min elә öküz qurban olsun sәnin bir 
tükünә, mәn aparmışam.” (16 sentyabr 1913, 
№22, sәh.3) [5, s.621]. 

Yeri gәlmişkәn, gizli imzalardan bәzilәri-
nin kimlәrә mәxsus olması haqda tәdqiqatlar-

dan әldә etdiyimiz mәlumatları da çatdırmaq is-
tәrdik: Bızbıza- Üzeyir Hacıbәyli [3, s.31], Sә-
feh Şamaxılı – Әlimәmmәd Әbdülәli oğlu Mus-
tafayev [3, s.133], Yetim Cücә - Әli Mәhzun 
[3, s.152] vә s. 

 
Nәticә / Conclusion 

 
“Molla Nәsrәddin”dәki kiçik hekayәlәr 

hәcmlәrinә baxmayaraq, janrın tәlәblәrinә lazı-
mınca cavab verir. Onlar dünya әdәbiyyatının 
hekayә әnәnәsindә geniş yayılmış hadisә vә vә-
ziyyәt hekayәlәridir. Kiçikhәcmli hekayәlәr 

içәrisindә hadisә hekayәlәri üstünlük tәşkil edir 
vә seçilәn hadisәnin tipikliyi kiçik hәcmdә bö-
yük mәtlәblәrin ümumilәşdirilmәsinә imkan 
yaradır. 

  
Әdәbiyyat / References 

 
1. Quruleva Yevgeniya. Bәdii zaman vә mәkan. Әsәrdә bәdii zaman vә bәdii mәkan. Xronotop 

anlayışı. 12.04.2019. https://thestrip.ru/az/lipstick/hudozhestvennoe-vremya-i-prostranstvo-
hudozhestvennoe-vremya-i-hudozhestvennoe/ 

2. Mәmmәdquluzadә Cәlil. Әsәrlәri. 4 cilddә, I cild (tәrtib edәni vә izahların müәllifi 
akademik İsa Hәbibbәyli). Bakı: “Öndәr”, 2004. 

3. Mәmmәdli Qulam, Әliyeva Afaq. İmzalar. Bakı: “Letterpres”, 2015. 
4. Mikayılova Әzizә. Onomastik vahidlәrin üslubi imkanları. Bakı: “Mеmar Nәşriyyat–

Poliqrafiya” MMC, 2008. 
5. “Molla Nәsrәddin”. 8 cilddә, IV cild. 1911-1914-cü illәr. Bakı: “Çinar-Çap”, 2008. 

 
 
 
Краткие рассказы в журнале «Молла Насреддин» 
 
Вазифа Ибрагимова 
Бакинский государственный университет. Азербайджан. 
E-mail: i.vazifa@gmail.com 
 
Резюме. Хотя журнал «Молла Насреддин» исследовался с разных сторон, но он до сих пор 
не изучен с точки зрения жанрового богатства созданного им в нашей литературе, а также 
типологии жанра рассказа. Одним из самых популярных жанров статей, публикуемых в 
журнале, являются рассказы. Требуемая от жанра рассказа четкая сюжетная линия и принцип 
сосредоточения идеи вокруг героя или события в небольшом объеме более характерны для 
небольших рассказов. В журнале «Молла Насреддин» предпочтение отдавалось небольшим 
рассказам с учетом требований прессы. Исследователи не принимали эти тексты за рассказы, 
так как во многих случаях места, где происходили события, обозначались известными 
географическими топонимами. Однако степень художественности и типизации этих текстов 
дает основание предположить, что авторы обращались и к географическому пространству 
для выполнения художественно-эстетической функции. В статье рассматриваются формо-
содержательные особенности небольших рассказов в журнале и проблемы личности авторов. 
Ключевые слова: краткие рассказы, топоним, «Молла Насреддин», художественная 
функция, типичность, «Бызбыза», «Йетим Джудже» («Цыпленок-сирота») 


